MINUTI

KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 38

L-Erbgħa, 13 ta’ Frar, 2019.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fit-2:52 p.m. 

L-Onor. Beppe Fenech Adami, President tal-Kumitat, ippreseda.

PREŻENTI

L-Onor. Robert Abela; l-Onor. Julia Farrugia Portelli (Segretarju Parlamentari għar-Riformi, Ċittadinanza u Simplifikazzjoni tal-Proċessi Amministrattivi); l-Onor. Alex Muscat; u l-Onor. Chris Said kienu preżenti.

TALBA

L-Iskrivana qalet it-talba.

MINUTI

Fuq talba tal-Onor. Alex Muscat, il-Kumitat qabel li l-Minuti kellhom jiġu emendati kif ġej:

F’paġna 1, wara l-paragrafu li jispiċċa bil-kliem “tmur kontra Ordni Permanenti 60.” kellhom jidħlu l-kliem “Aktar tard fl-istess xhieda, l-Onor. Jason Azzopardi uża l-kelma “qarrieqi” fil-konfront tal-Onor. Alex Muscat.  Wara li n-naħa tal-Gvern oġġezzjonaw għall-użu ta’ din il-kelma, iċ-Chairman talab li tiġi rtirata u l-Onor. Azzopardi rtiraha.”.
 
Il-Minuti ta’ Laqgħa Nru. 37 li saret fis-6 ta’ Frar 2019, kif emendati verbalment, ġew konfermati.

KORRISPONDENZA

Iċ-Chairman fakkar lill-Kumitat li kien irċeva email datata 8 ta’ Frar 2019, mibgħuta mill-Uffiċċju Nazzjonali tal-Verifika fejn fiha l-Awditur Ġenerali ta spjega ulterjuri dwar mistoqsija li kienet saret mill-Onor. Robert Abela fil-laqgħa preċedenti tal-Kumitat. (Dok. 50) Iċ-Chairman qal li invista ta’ din il-korrispondenza n-naħa tal-Gvern talbet li fil-laqgħa tal-lum jixhed l-Awditur Ġenerali minflok l-Onor. Jason Azzopardi.

DISKUSSJONI DWAR IR-RAPPORT TAL-AWDITUR ĠENERALI INTITOLAT “AN INVESTIGATION OF PROPERTY TRANSFERS BETWEEN 2006 AND 2013: THE EXPROPRIATION OF THE PROPERTY AT FEKRUNA BAY, ST PAUL’S BAY” (Kont.)

Il-Kumitat irriżuma d-diskussjoni mis-6 ta’ Frar 2019.

Is-Sur Charles Deguara, Awditur Ġenerali, ġie mitlub jersaq fuq il-Mejda sabiex jagħti x-xhieda tiegħu.  Huwa kien assistit mill-Professur Ian Refalo, Konsulent Legali tal-Uffiċċju Nazzjonali tal-Verifika, mis-Sur Noel Camilleri, Deputat Awditur Ġenerali, u mis-Sur Keith Mercieca, Manager Investigations NAO.

Id-diskussjoni dwar dan ir-rapport kienet interrotta u baqgħet aġġornata.

Fit-3:22 p.m. il-Kumitat aġġorna għal data li kellha tiġi komunikata aktar tard.

